
Pou Piblikasyon Imedyat: 29 oktòb 2012 

GOUVÈNÈ CUOMO MANDE PORT AUTHORITY AK MTA POU FÈMEN PON YO A 7:00 PM 
 

Preparasyon Eta a ap Kontinye pou Kontwòl Inondasyon, Sèvis Piblik, Sant Sante, Deplasman, ak Fèmti 
Pak yo  

Kounye a, Nouyòkè yo Kapab Rele Liy Èd Ouragan Sandy pou Jwenn Enfòmasyon 

 
 
Jodi a, Gouvènè Andrew M. Cuomo te mande Port Authority of New York & New Jersey ak Metropolitan 
Transportation Authority (MTA) pou fèmen pon Vil New York yo a 7:00 PM jodi a. Avèk rafal tanpèt yo 
prevwa k ap rive a 80-85 mph, pon ki nan zòn Vil New York yo ap vin danjere byen vit. Men, veyikil ijans 
yo ak anplwaye yo pa konsène nan restriksyon sou sikilasyon an nan nivo ki rezonab. Men pon k ap 
fèmen yo:  

 
• Pon Throgs Neck 
• Pon Bronx-Whitestone 
• Pon Verrazano-Narrows 
• Pon Henry Hudson 
• Pon Marine Parkway-Gil Hodges Memorial 
• Pon Cross Bay Veterans Memorial 
• Pon George Washington 

 
Pasaj Staten Island – Pon Bayonne, Pon Goethals, ak Pasaj Outerbridge – epi Pon Robert F. 
Kennedy/Triborough ap rete louvri pandan tout tan posib ki annamoni avèk sekirite. Men, ka gen fèmti 
ki pral fèt, epi chofè yo ta dwe konnen sa.  

Answit, pon ki sou Hudson River yo nan nò Pon Tappan Zee p ap fèmen pou moman sa a. Pon New York 
State Bridge Authority ap rete louvri si kondisyon an pèmèt sa.  

Preparasyon ajans eta yo ap fè ap kontinye toupatou nan Eta New York kòm repons pou Ouragan Sandy. 
Answit, Liy Èd Ouragan Sandy louvri pou piblik la rele si yo bezwen èd oswa plis enfòmasyon sou 
preparasyon yo.  

Gouvènè Cuomo di konsa, “Avèk kondisyon metewolojik yo k ap vin pi danjere pou chofè yo, mwen 
mande pou yo fèmen pon ki nan zòn Vil New York.  Gouvènman eta a ap kontinye vijilan nan 
preparasyon n ap fè pou Ouragan Sandy. Mwen ankouraje Nouyòkè yo pou yo kontinye swiv tanpèt la lè 
yo koute ak gade nouvèl, epitou pou yo swiv enstriksyon ofisyèl lokal yo pou pwòp sekirite yo.”  

SÈVIS TRANSPÒ 
 
Apati kounye a menm, Depatman Transpò Eta a (DOT) entèdi tout veyikil pwa-lou ki pa pou ijans pou 
sikile nan oswa nan sid Interstate 84 akòz konsekans k ap genyen nan Ouragan Sandy. Sa gen ladan 
konte Nassau ak konte Suffolk. Veyikil pwa-lou yo ap vwayaje avèk pèmisyon. Nenpòt pèmi ki soumèt 
avèk wout ki nan zòn ki gen restriksyon ap jwenn refi jouk lè gen yon lòt avi.  

DOT mande chof& yo pou yo kondi avèk anpil prekosyon, epi si li posib pou yo pa vwayaje pandan 
Ouragan Sandy, yo prevwa k ap frape pifò pati nan Eta New York jodi a. Maten an, DOT te kòmanse 
fèmen wout ak pon ki nan zòn metwopoliten New York. Wout ak pon yo ap fèmen sou yon baz regilye 
akòz inondasyon ak pyebwa ki tonbe ak liy kouran ki sou wout yo. Tcheke 511NY pou jwenn enfòmasyon 
sou dènye fèmti yo.  

Chofè yo ta dwe respekte fèmti wout yo seryezman. Yo mete yo anplas lè gen kondisyon ki trè danjere 
pou kondi, epi chofè yo kapab an danje pou pran chòk nan kò si yo pa respekte yo. N ap fè chofè yo 
sonje si yon limyè sikilasyon pa limen akòz yon blakawout, chofè yo ta dwe konsidere kalfou a kòm yon 
pano arè kat sans avèk pwosedi sikilasyon altène nan kalfou a. Answit, chofè yo pa ta dwe janm kondi 
nan dlo dòmi yo. Li pran sèlman de (2) pous dlo k ap koule pou charye yon veyikil.  

DOT ap prepare pou tanpèt la lè li prepare ekipman; òganize ekip pou taye pyebwa pou retire pyebwa ki 
tonbe yo ak branch bwa yo nan lari a; idantifye ekip pou fè siveyans inondasyon, kontwole pon yo lè dlo 
a ap monte; epi mobilize ekip pou reponn nan chak rejyon eta a, tankou ekip antretyen ak ekip pou fè 
enspeksyon domaj yo. Depatman an te idantifye plis pase 3.900 moun ak 1.350 kamyon fatra, 11 
kamyon nasèl, 73 machin pou leve chay, 311 chajè ak 106 dechiktè pou deplwaman pou bay repons pou 
tanpèt la. Y ap deplase ekip ak ekipman yo jan li nesesè pou bay èd nan zòn eta a ki frape nan tanpèt la.  

Nou ankouraje chofè yo toutbon pou yo tcheke 511NY anvan yo vwayaje pou yo konnen kondisyon wout 
kote yo prale a. Sèvis gratis disponib depi ou rele 5-1-1, depi ou ale sou Entènèt nan sitwèb 
www.511NY.org, oswa depi ou transfere nouvo aplikasyon mobil pou telefòn entèlijan yo. 511NY ap bay 
dènye enfòmasyon yo konsènan fèmti wout ak pon, ak reta nan transpò komen, nan tren banlye ak nan 
ayewopò yo. Sitwèb 511NY ap bay enfòmasyon sou kondisyon sikilasyon an ak transpò komen nan yon 
kat jewografik oswa nan fòma lis. Li disponib tou sou Facebook ak Twitter, ki bay dènye enfòmasyon 
otomatik lè wout yo fèmen ak lè yo re-louvri.  

KONTWÒL INONDASYON AK SÈVIS PIBLIK 
 
New York Power Authority (NYPA) pran mezi ak prekosyon ki nesesè nan sant pwodiksyon ak 
transmisyon li nan eta a pou move tan pandan yo prevwa Ouragan Sandy. Sa gen ladan deplwaman ekip 
siplemantè nan enstalasyon li yo. NYPA aktive Sant Operasyon pou Ijans li yo nan enstalasyon rejyonal ki 
nan eta a ak biwo administratif White Plains yo, annamoni avèk Plan Jesyon Ijans Jeneral Otorite a.   
 
Pou diminye posiblite inondasyon nèt, NYPA te redui nivo dlo a nan rezèvwa ki pi ba nan Blenheim-
Gilboa Pumped Storage Power Project nan minimòm nan sizoka dlo tanpèt ki akselere ogmante nan 
Schoharie Creek. Pwojè idwo-elektrik p ap pwodui enèji pandan tanpèt la akòz enkyetid pou nenpòt 
posiblite kondisyon inondasyon k ap desann nan enstalasyon yo.  
 
NYPA te travay san pran souf tou avèk Canal Corporation eta a ak DEC pou bese nivo dlo Hinckley 
Reservoir kote NYPA gen yon ti pwojè idwo-elektrik. Aksyon sa a ap bay plis mwayen estokaj rezèvwa a, 
epi l ap redui ekoulman dlo a nan West Canada Creek si ta gen gwo lapli nan pwochen dezoutwa jou yo.  
 
NYPA te pwoteje tout ekipman nan chantye enstalasyon li yo toupatou nan eta a pou asire pa debri k ap 
vole nan kondisyon van fò yo. Yo mete ekip liy transmisyon nan twa enstalasyon NYPA—St. Lawrence-
Franklin D. Roosevelt Power Project, izin Blenheim-Gilboa, ak Frederick R. Clark Energy Center—an 
preparasyon pou travay sizoka gen domaj ki asosye avèk tanpèt la nan sistèm transmisyon NYPA oswa 
pou bay asistans pou lòt sèvis piblik nan eta a sizoka gen liy kouran ak ekipman ki domaje. Yo mete gaz 
nan kamyon liy transmisyon yo, epi yo chaje kamyon sa yo avèk ekipman ki nesesè pou dispatch rapid. 
Chas-nèj ki nan bilding NYPA gen gaz tou epi yo pare si li nesesè. 
 
SEKIRITE PIBLIK AK SEKOU NAN DLO 
 
Plizyè ajans eta a gen anplwaye ki pou bay sekou nan dlo ak bato ki disponib pou bay repons pou tanpèt 
la, tankou:  

Biwo Eta New York pou Prekosyon ak Kontwòl  

• Gwoup Travay New York (NY TF-2): De (2) Ekip ki pou bay Sekou nan Dlo (apeprè 30 moun) – 
youn nan chak nan konte Franklin ak Orange  

 
Divizyon Lapolis Eta  

• De (2) Zodyak 
• Yon Idravyon 
• 11 bato plizyè dimansyon ak mwayen 

Biwo Pak ak Lwazi  

• Yon Ekip Sekou pou bay Sekou nan Dlo (4-5 moun) 

 
Depatman Pwoteksyon Anviwònman  

• Inite Ranfòsman Lamarin- 5 gwo (plis pase 21 pous)- 1 NYC (sou trelè), 2 Nassau (sou trelè), 2 
Suffolk (1 ki akoste, 1 sou trelè) 
• Rejyon 1- Nassau/Suffolk 8 ti bato sou trelè. 
• Rejyon 2- NYC- 2 gwo- 1 ki akoste, 1 sou trelè. 
• Rejyon 3- Hudson Valley- 6 ti bato sou trelè. 
• Rejyon 4- Capital District- 1 gwo bato sou trelè, 2 ti bato sou trelè. 
• Rejyon 5- Adirondacks- 1 gwo bato ki akoste (Lake Champlain), 6 ti bato sou trelè. 
• Rejyon 6- Watertown- 1 gwo bato ki akoste (Lake Ontario), 3 ti bato sou trelè. 
• Rejyon 7- Syracuse- 7 ti bato sou trelè. 
• Rejyon 8- Avon -3 ti bato sou trelè. 
• Rejyon 9- Buffalo- 6 ti bato sou trelè. 

 
 
DEPLASMAN AK FÈMTI PAK ETA A 
 
Depatman Pwoteksyon Anviwònman (DEC) prepare Belleayre Mountain pou itilize kòm yon sant 
deplasman pou  estokaj ekipman. Yo te itilize Belleayre kòm yon sant deplasman pandan Ouragan Irene.  
 
Biwo Eta a pou Pak, Lwazi ak Konsèvasyon Istorik (OPRHP) te fèmen pak eta sa yo: 
• Long Island: Tout Pak Eta a ki nan Konte Nassau ak Suffolk fèmen jouk lè yo pran lòt desizyon. 
• Vil New York: Tout Pak Eta a ki nan Vil New York fèmen jouk lè yo pran lòt desizyon. 
• Hudson Valley (rejyon Taconic ak Palisades): Walkway ki sou Hudson fèmen jouk lè yo pran lòt 
desizyon. 
• Rejyon Saratoga-Capital: Avenue of Pines ki nan Saratoga State Park ap fèmen jouk lè yo pran lòt 
desizyon akò avètisman pou gwo van. Yon seksyon nan wout la ap louvri ant Wout 50 ak Gideon Putnam 
Road pou pèmèt moun ale nan Gideon Putnam Hotel.   
• Santral New York: Gilbert Lake, Oquaga Creek, Chenango Valley, Delta lake, ak Glimmerglass, ansanm 
avèk Hyde Hall State Historic Site fèmen jouk lè yo pran yon lòt desizyon akòz posiblite pou domaj nan 
van fò.  
• Finger Lakes: Soaring Eagles Golf Course, Indian Hills Golf Course, santye gòj Watkins Glen, ak santye 
gòj Stony Brook fèmen jouk lè yo pran lòt desizyon. 
• Rejyon Genesee: Hamlin Beach State Park fèmen jouk lè yo pran lòt desizyon. 

SANTE PIBLIK  
 
Depatman Sante (DOH) Eta a te voye plis pase 80.000 avi, ki gen ladan koutfil, imèl, alèt, elatriye, 
konsènan efò pou sekirite pasyan ak plan preparasyon pou tanpèt nan sant swen sante yo, premye 
sekouris yo, ak founisè swen sante EMS.  
 
DOH te kontakte chak sant swen sante ki nan Zòn A nan Vil New York. Yo te voye anplwaye DOH yo nan 
sant sante ki nan Far Rockaways ak Coney Island pou sipòte efò repons yo lè yo evalye anplwaye yo, 
materyèl yo ak efò sekirite pou pasyan yo. Yo te asire:  

• Dèlko yo te fonksyonèl. 
• Materyèl yo, tankou manje ki p ap gate, dlo, medikaman, ak gaz disponib ak an kantite pou 
satisfè bezwen pou yon minimòm 72 èdtan. 
• Yo te deplase sitwayen yo, ansanm avèk moun ki itilize chè-woulan san pwoblèm pou mete yo 
sou etaj ki pi wo oswa, si li nesesè, akòz bezwen nivo swen, nan lòt sant sante. 

 
Sou desizyon Gouvènè a, DOH egzije tout mezon retrèt yo ak sant sante pou adilt ki nan Vil new York, 
konte Westchester, konte Suffolk ak konte Nassau pou yo mete plis anplwaye pase 150 pousan kantite 
nòmal yo. Akòz enstriksyon sa a, egzijans pou mete anplwaye yo te satisfè nan komisyon an.  
 
DOH te deplase avèk siksè plis pase 2.000 pasyan, tankou pasyan ki sou respiratè atifisyèl ak lòt moun ki 
depannde sous kouran elektrik san rete pou konsève sèvis swen sante ak tretman.  
 
DOH ap kontinye rasanble vrè done nan Sondaj HERDS (Sistèm Done Repons pou Ijans Sante) konsènan 
dènye done sou resansman sant sante, rezèv, anplwaye ak lòt pwen done ijan. 
 
 
AKTIVASYON LIY ÈD POU OURAGAN SANDY 
 
Liy Èd eta a pou Ouragan Sandy louvri kounye a pou sitwayen New York si tanpèt la rive atè. Sitwayen yo 
kapab rele 1–888-769-7243 oswa 1-518-485-1159 pou yo jwenn enfòmasyon sou preparasyon pou 
ouragan an ak sou konsekans li.  
 
Enfòmasyon yo ap disponib tou pou rekòmandasyon nan Biwo Jesyon Ijans Konte a ak nan Abri Lakwa-
Wouj Ameriken ak nan fèmti wout yo. Sèvis tradiksyon lang disponib tou sou demann. Eksperyans ki fèt 
deja nan apèl pou ijans nan Sant Kontak gen ladan sekou Tranblemanntè Ayisyen, atak teworis 11 
septanm 2011 ak fèmti Pon Lake Champlain.  
 
Sitwayen ki nan sèten zòn kapab rele 2-1-1 tou kote operatè 2-1-1 United Way yo ap bay enfòmasyon 
sou abri, adrès sant asistans lokal, resous sante mantal ak bank manje. Operatè yo ap kontakte ak 
konsève enfòmasyon sou asistans yo ofri, don, ak moun ki vle sèvi kòm volontè. Sa ki anba la a se orè 

fonksyònman 2-1-1 pou diferan rejyon eta a:  
• New York City, Finger Lakes (tankou chantye patnè Tompkins ak Bath): 24 èdtan pa jou 
• Western New York (k ap sèvi Hudson Valley, Adirondacks, Capital Region, ak Long Island): 9am – 7pm  
• Rejyon Susquehanna River: 8:30pm – 4pm 
• TANPRI SONJE: 2-1-1 pa fonksyone nan pifò pati Santral New York. 
 
Pou jwenn dènye enfòmasyon yo sou tanpèt la, swiv Gouvènè a nan Twitter, epi enskri nan lis Storm 
Watch nou. Ou kapab ale sou Entènèt tou nan sitwèb www.governor.ny.gov oswa konekte avèk 
Gouvènè a sou Facebook pou jwenn plis enfòmasyon. 
 
Ale sou Entènèt nan sitwèb www.dhses.ny.gov/aware-prepare/ pou jwenn konsèy sou sekirite nan 
DHSES sou fason pou prepare. 
 
Dènye enfòmasyon nan telefòn selilè ak òdinatè disponib nan NY ALERT, Alèt sou Tout Danje ak Sistèm 
Notifikasyon Eta New York. NY ALERT se yon pòtay gratis ki baze nan sitwèb ki pèmèt ajans Eta a, 
gouvènman konte ak gouvènman lokal yo, ajans sèvis ijans ak enstitisyon ki gen konpreyansyon avanse 
pou bay enfòmasyon sou alèt pou ijans ak notifikasyon prive pou piblik la. Si ou vle resevwa enfòmasyon 
sou ijans, ou kapab enskri nan sou sitwèb NY-ALERT nan www.nyalert.gov. Imèl ou ap reprezante 
idantifikatè ou. Si ou pa gen aksè nan sitwèb la, ou ka toujou enskri pou NY-ALERT depi ou rele  
1-888-697-6972.  

 
### 

 
W ap jwenn lòt nouvèl nan sit wèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

